
1. Անհրաժեշտությունը
	ՀՀ կառավարության 2014 թվականի հուլիսի 17-ի թիվ 769-Ն որոշմամբ հաստատված Հայաստանի Հանրապետության միգրացիայի ոլորտը կանոնակարգող Հայաստանի Հանրապետության օրենսդրությունը միջազգային չափանիշներին, այդ թվում՝ Եվրամիությունում և Միասնական տնտեսական տարածքում ընդունված մոտեցումներին և սկզբունքներին համապատասխանեցնելուն ուղղված գործո-ղությունների 2014-2016 թվականների ծրագրի 2.6. կետով որպես <Փախստա-կանների և ապաստանի մասին> ՀՀ օրենքում լրացումներ և փոփոխություններ կատարելուն ուղղված միջոցառում նախատեսված է հետևյալ գործողությունը. <Երեխայի խնամակալների կամ հոգաբարձուների կողմից ապաստանի հայց ներկայացնելու կարգի, ինչպես նաև օտարերկրյա քաղաքացի կամ քաղաքացիու-թյուն չունեցող երեխային խնամակալ կամ հոգաբարձու նշանակելու ընթացակարգի հստակեցում>: Գործողության նպատակն է ապաստան հայցող երեխաների իրավունքների իրականացման մեխանիզմի ներդրումը և կանոնակարգումը:
	<Փախստականների և ապաստանի մասին> ՀՀ օրենքը սահմանում է օտարերկրյա քաղաքացիների կամ քաղաքացիություն չունեցող անձանց կողմից ՀՀ-ում ապաստանի հայց ներկայացնելու կարգը (հոդված 47): Կանոնակարգման կարիք ունի երեխայի խնամակալների կամ հոգաբարձուների կողմից ապաստանի հայց (դիմում) ներկայացնելու կարգը:  
	<Փախստականների և ապաստանի մասին> ՀՀ օրենքում լրացում կատարելու միջոցով օտարերկրյա քաղաքացի կամ քաղաքացիություն չունեցող երեխային խնամակալ կամ հոգաբարձու նշանակելու ընթացակարգի հստակեցման անհրաժեշտությունը չկա, քանի որ խնամակալ կամ հոգաբարձու նշանակելու հետ կապված հարցերը կարգավորված են ՀՀ Քաղաքացիական օրենսգրքով:
	Ելնելով վերոգրյալից մշակվել է <Փախստականների և ապաստանի մասին> Հայաստանի Հանրապետության օրենքում լրացում կատարելու մասին> ՀՀ օրենքի նախագիծը, որով առաջարկվում է սահմանել, որ օտարերկրյա քաղաքացի կամ քաղաքացիություն չունեցող երեխայի խնամակալների կամ հոգաբարձուների կողմից ապաստանի դիմումը ներկայացվում է նույն կարգով, ինչը սահմանված է օրենքի 47-րդ հոդվածով:
	
	
2. Տվյալ բնագավառում իրականացվող քաղաքականությունը

	Ապահովել ապաստանի և փախստականների վերաբերյալ ՀՀ օրենսդրության համապատասխանեցումը միջազգային չափանիշներին, այդ թվում՝ Եվրամիությու-նում և Միասնական տնտեսական տարածքում ընդունված մոտեցումներին և սկզբունքներին: 

3. Կարգավորման նպատակը և բնույթը

	Փախստականների և ապաստանի մասին ՀՀ օրենքում լրացում կատարելու եղանակով ապահովել տվյալ բնագավառում իրականացվող քաղաքականությունը:

4. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ ՏԿԱԻՆ միգրացիոն պետական ծառայության կողմից:

5. Ակնկալվող արդյունքը

Նախագծի ընդունման դեպքում Փախստականների և ապաստանի մասին ՀՀ օրենքը կհապատասխանեցվի եվրոպական չափանիշներին: 

